
LAWATAN PENANDA ARAS PELAKSANAAN PROGRAM PEMBELAJARAN
SEPANJANG HAYAT (PSH) KE KOLEJ KOMUNITI BANDAR BAHARU

11 Jun 2023 - Lawatan Penanda Aras PSH Universiti Tun Hussein Onn Malaysia (UTHM) ke Kolej Komuniti
Bandar Baharu, Kedah telah berlangsung secara fizikal yang telah diketuai oleh Dr. Noor Zuraidin Mohd
Safar; Timbalan Pengarah PPBA UTHM. Turut serta juga dihadiri oleh Dr. Mohd Hanif bin Jofri, Ketua
Jabatan APEL.C, En Mohd Azam bin Jainal, Penolong Pendaftar dan staf pentadbiran PPBA. Lawatan ini telah
dipengerusikan oleh En Mohd Fuad bin Osman Pengarah Kolej Komuniti, En Muhamad Suhaimi bin Ramli;
Timbalan Pengarah Kolej Komuniti, dan Ts. Mohd Fakharul Helmi bin Mohamad Saad; Penyelaras Data / E-
PSH. Turut bersama dua(2) orang tenaga pengajar dari Kolej Komuniti dalam sesi taklimat. Lawatan ini
bertujuan untuk berkongsi maklumat mengenai pelaksanaan dan pengurusan program PSH. Selain itu, pihak
mereka juga memberi pendedahan mengenai sistem yang menjadi platform dalam pengurusan kursus pendek
yang diguna pakai oleh Kolej Komuniti Bandar Baharu, Kedah tersebut. 

JERAYAWARA KURSUS BERBAYAR MELALUI PPBA KEPADA WARGA FKEE

8 Jun 2023 - Sesi jerayawara bagi pelaksanaan latihan pembelajaran berterusan (Kursus Berbayar) kepada
warga FKEE telah berlangsung pada 8 Jun 2023 (Khamis) pada pukul 2:15 petang secara dalam talian (Teams
Meeting). Pusat Pembelajaran Berterusan dan APEL (PPBA) UTHM telah hadir menyantuni jemputan dari
pihak Fakulti Kejuruteraan Elektrik dan Elektronikl (FKEE) UTHM untuk berkongsi informasi berkaitan
program latihan pembelajaran berterusan khususnya bagi pelaksanaan kursus berbayar. Jabatan
Pembelajaran Berterusan dan Kerjasama (JPBK) telah hadir mewakili pihak PPBA ke sesi jerayawara tersebut
yang diketui oleh Ketua Jabatan; Prof. Madya Ir. Dr. Saliza Azlina binti Osman bersama pasukannya Encik
Mohamad Firdaus bin Zaini dan Puan Noraizah binti Wahab. Sesi jerayawara ini telah dihadiri oleh staf dari
kalangan kumpulan pengurusan dan akademik FKEE. Sesi taklimat jerayawara kursus berbayar berkaitan
latihan pembelajaran berterusan ini telah disampaikan oleh Ketua Jabatan Pembelajaran Berterusan dan
Kerjasama; Prof. Madya Ir. Dr. Saliza Azlina binti Osman. Ianya merangkumi garis panduan, kaedah
pelaksanaan, penyelarasan/pengumpulan data program Pembelajaran Sepanjang Hayat (PSH) dan juga
pensijilan program di bawah latihan pembelajaran berterusan. PPBA mengalu-alukan kerjasama FKEE dalam
usaha merealisasikan pelaksanaan latihan pembelajaran berterusan bagi memperkasa pelaksanaan PSH di
UTHM. Semoga taklimat ini menjadi pemudahcara dalam membantu pihak FKEE menyebarluaskan informasi
dalam kalangan staf di peringkat fakulti terutamanya berkaitan pelaksanaan latihan pembelajaran berterusan
(kursus berbayar) di UTHM. 



20 Jun 2023 - Pihak UTHM menyantuni jemputan dari pihak Hershey Malaysia Sdn. Bhd. ke sesi
perbincangan berkaitan pensijilan teknikal bagi program kerjasama UTHM-Hershey yang diadakan secara
dalam talian (Teams Meeting) pada 20 Jun 2023 jam 02:30 petang. Perbincangan ini telah dihadiri oleh
delegasi UTHM dari Pusat Pembelajaran Berterusan dan APEL (PPBA) dan Fakulti Teknologi Kejuruteraan
(FTK). Pihak PPBA diketuai oleh Prof. Madya Ir. Dr. Saliza Azlina binti Osman; Ketua Jabatan Pembelajaran
Berterusan dan Kerjasama (JPBK), manakala pihak FTK pula diketuai oleh Timbalan Dekan (Penyelidikan,
Pembangunan dan Penerbitan); Ts. Dr. Azrin Hani binti Abdul Rashid. Menerusi pertemuan ini, pihak
HERSHEY telah membuat pembentangan berkaitan cadangan pelaksanaan program eksekutif menjurus
bidang yang berkaitan Programmable Logic Controllers. UTHM melalui PPBA dan FTK telah memberi
maklum balas berkaitan informasi pensijilan program merangkumi kaedah pelaksanaan dan penyelarasan
program. UTHM mengalu-alukan kerjasama dari pihak HERSHEY dalam usaha memperhalusi kembali
modul-modul yang dicadangkan demi merealisasikan kerjasama pensijilan program pembelajaran
berterusan.

PERBINCANGAN BERKAITAN PENSIJILAN TEKNIKAL PROGRAM KERJASAMA
UTHM DAN HERSHEY MALAYSIA

SESI TAKLIMAT APEL DAN KEMASUKAN KE PROGRAM SARJANA SECARA
SEPARUH MASA DI UNIVERSITI TUN HUSSEIN ONN MALAYSIA MELALUI
LALUAN DIPLOMA/STPM/SETARA (KEMASUKAN OKTOBER 2023) 

18 Jun 2023 - Pusat Pembelajaran Berterusan dan APEL (PPBA)
telah dijemput oleh UTHM Education & Training Sdn. Bhd. (UET)
untuk berkongsi informasi dalam sesi taklimat mengenai penilaian
APEL bagi kemasukan ke Program Sarjana secara Separuh Masa
UTHM melalui laluan Diploma/STPM/Setara kepada calon pelajar
yang berminat. Taklimat tersebut telah disampaikan oleh Timbalan
Pengarah PPBA; Dr. Noor Zuraidin bin Mohd. Safar dan juga Ketua
Jabatan APEL.A; Ts. Ida Aryanie binti Bahrudin. Dua (2) sesi
taklimat APEL ini telah berlangsung dengan jayanya secara dalam
talian pada 14 dan 18 Jun 2023 bermula jam 9:00 malam.
Manakala satu (1) lagi taklimat akan dilaksanakan pada 4 Julai 2023
khusus kepada calon pelajar kemasukan Oktober 2023 yang
berminat mendaftar dengan pihak UET.​

MESYUARAT PELAKSANAAN KURSUS MTCP 2023
25 Jun 2023 - Pusat Pembelajaran Berterusan dan APEL (PPBA) telah mengadakan mesyuarat bersama ahli
jawatankuasa pelaksana kursus bagi membincangkan lebih lanjut berkaitan proses persediaan bagi kursus
MTCP bagi tahun 2023 yang akan diadakan pada 10-14 Julai 2023 secara dalam talian. Prof. Madya Ir. Dr.
Saliza Azlina binti Osman; Ketua Jabatan Pembelajaran Berterusan dan Kerjasama (JPBK) telah
mempengerusikan mesyuarat ini. Turuti serta En. Azam bin Jainal, Penolong Pendaftar serta Pengajar Kursus
dari Fakulti Pendidikan Teknikal dan Vokasional (FPTV) dan Staf Pusat Pembelajaran Maya (CVL).

21 Jun 2023 - Universiti Tun Hussein Onn Malaysia
(UTHM) melalui Pusat Pembelajaran Berterusan dan APEL
(PPBA) telah mengadakan mesyuarat untuk
membincangkan lebih lanjut berkaitan kerjasama pensijilan
bagi pelaksanaan latihan pembelajaran berterusan secara
micro-credential bersama pihak Hejrah Academy pada 21
Jun 2023 (Rabu) jam 9:00 pagi bertempat di Bilik
Mesyuarat 1, Pusat Pengajian Bahasa, aras atas Blok B3
UTHM. Prof. Madya Ts. Dr. Musli Bin Mohammad;
Pengarah Pusat Pembelajaran Berterusan dan APEL
(PPBA) UTHM telah mempengerusikan mesyuarat yang 

dihadiri oleh Prof. Madya Ir. Dr. Saliza Azlina binti Osman; Ketua Jabatan Pembelajaran Berterusan dan
Kerjasama (JPBK) dan Puan Noraizah binti Wahab. Manakala pihak Hejrah Academy pula dihadiri oleh Dr.
Junita binti Abd Rahman dan Dr. Nor Izzah binti Abd Aziz. Hasil perbincangan tersebut, pihak Hejrah
Academy bersetuju untuk bekerjasama dengan UTHM dan berminat untuk melaksanakan apa jua bentuk
latihan pembelajaran berterusan samada kursus pendek atau kursus eksekutif/profesional/kompetensi
mengikut kesesuaian modul sedia ada dari penganjuran kursus melalui pengalaman yang ada bersama
pihak Politeknik dan Kolej Komuniti sebelum ini. Justeru, menerusi pembentangan oleh pihak PPBA
mengenai peranan masing-masing, kaedah pelaksanaan kursus dan juga informasi berkaitan APEL maka
pihak Hejrah Academy bersetuju untuk menyediakan LoI dan MoA untuk memastikan kerjasama
berterusan ini dapat direalisasikan.

MESYUARAT KERJASAMA PENSIJILAN LATIHAN PEMBELAJARAN
BERTERUSAN SECARA MICRO-CREDENTIAL BERSAMA HEJRAH ACADEMY



25 Jun 2023 - Dr. Muhamad Hanif bin Jofri, Ketua Jabatan APEL.C Pusat Pembelajaran Berterusan dan
APEL (PPBA), UTHM berkesempatan meluangkan masa merasmikan Mesyuarat Persekutuan Ibu Bapa dan
Guru (PIBG) Sekolah Kebangsaaan Seri Bandan. Menurut Dr. Muhammad Hanif, Mesyuarat PIBG adalah
satu acara penting dalam kalendar sekolah terutamanya di SK. Seri Bandan. Ia adalah platform yang
membolehkan ibu bapa, guru-guru, dan pentadbir sekolah berinteraksi secara langsung untuk
membincangkan isu-isu penting yang berkaitan dengan perkembangan pendidikan anak-anak. Beliau juga
turut berkongsi berkenaan pelaksanaan program seperti kursus-kursus kompentensi guru berkaitan dengan
teknologi. Selain itu, apabila menceritakan mengenai perkembangan pendidikan anak-anak, Dr. Muhammad
Hanif berbesar hati untuk berbincang bersama pihak SK. Seri Bandan dalam melaksanakan beberapa
program berkaitan dengan Pendidikan dan Teknologi 4.0 seperti Program MakerSpace, Program Young
Technologist, Program SULAM dan Program Penilaian APEL. Pihak PPBA mengucapkan terima kasih
kepada SK. Seri Bandan atas jemputan dan ruang yang diberikan dalam berkongsi beberapa perkara dalam
memperkasakan pembelajaran sepanjang hayat.

MAJLIS PERASMIAN MESYUARAT PERSEKUTUAN IBU BAPA DAN GURU
(PIBG), SEKOLAH KEBANGSAAN SERI BANDAN

25 Jun 2023 - Pusat Pembelajaran Berterusan dan APEL
(PPBA) UTHM telah menjalankan Sesi Ujian Aptitud kepada
calon yang menjalani penilaian APEL dan ianya dihadiri oleh 7
orang calon pada 25 Jun 2023 (Ahad) jam 8.45 pagi - 11.30
pagi. Sesi ini diadakan secara dalam talian di platform
Microsoft Teams dan sistem Author UTHM yang dikelolakan
dan dipantau oleh Dr. Noor Zuraidin Mohd Satar, Pn. Ts. Ida
Aryanie bt Baharudin dan Pn. Siti Hajar binti Md. Hair (Khir)
selaku urusetia.

 UJIAN APTITUD PENILAIAN APEL.A 

MESYUARAT PEMILIHAN PESERTA MTCP 2023
27 Jun 2023 - Seramai 52 orang dari 15 buah negara telah membuat permohonan bagi mengikuti kursus
"ENHANCING PERSONNEL PROFESSIONAL SKILLS AND INSTRUCTIONAL COMPETENCIES FOR
QUALITY EDUCATION" (MTCP 2023) secara dalam talian pada 10-14 Julai 2023. Mesyuarat dimaklumkan
dari jumlah tersebut hanya 20 orang peserta dari 12 buah negara melepasi tapisan dan layak ditawarkan
kerana memenuhi kriteria pemilihan yang telah ditetapkan.









BILANGAN PELAJAR
PROGRAM PSH: 

6,194
BERBAYAR:            
PERCUMA:            

BILANGAN PELAJAR
PSH LATIHAN: 

5,806
BERBAYAR:            
PERCUMA:            

PENCAPAIAN SKTU
(JANUARI - JUN 2023)

Setinggi-tinggi
PENGHARGAAN DAN TERIMA KASIH

kepada semua
Fakulti dan Pusat Tanggungjawab

Universiti Tun Hussein Onn Malaysia
di atas sumbangan bagi menjayakan pelaksanaan

Program 
Pembelajaran Sepanjang Hayat (PSH)

1,888
4,306

1,500

Ikhlas Daripada:
Pusat Pembelajaran Berterusan dan APEL (PPBA)

Universiti Tun Hussein Onn Malaysia

4,306






